
 M Maqolada talabalarning mustaqil ishlarini tashkil 

etishning ilmiy pedagogik asoslari, ingliz tili 

darslaridagi mustaqil ishlarning tashkil etilishi va uning 

ahamiyati, shuningdek, ingliz tili darslarida mustaqil 

ishlarni samarali tashkil etishning shakillari haqida 

batafsil malumotlar, fikr va mulohazalar berilgan. 

Hozirgi zamon taʽlim tizimida talabalarga toʽǵri bilim va yoʽnalish berishda ularning 

yangi bilimlarni oʽzlashtirishga boʽlgan ishtiyoqi va masuliyati, mustaqil fikrlashi va 

mustaqil rivojlanishga boʽlgan harakatlarini shakillantirish juda muhim ahamiyat kasb 

etadi. Talabalarning mustaqil ishlarini toǵri tashkil etish orqali, ularning mustaqil 

rivojlanishi va mustaqil fikrlash kabi muhim jihatlarini rivojlantirish mumkin boʽladi. 

Ushbu maqolada mustaqil ishlarni samarali tashkil etishning pedagogik asoslari yoritiladi 

hamda unda misol sifatida chet tili taʽlimi, ingliz tili darslari haqida bayon etiladi. 

Mustaqil ishlar deganda órganuvchining óqituvchi rahbarligi ostida yoki 

óqituvchining kórsatmalari ostida va undan tashqari holda, bilim va kónikmalarni 

egallashga bólgan harakatlari tushiniladi. Bunda talaba jarayonning foal subyekti bólib, 

foal va maqsadli harakatlarni amalga oshiradi, erkin tanlovlar qiladi. Mustaqil tálim 

jarayonida talabalar butun masuliyatni óziga olgan holda mustaqil shaxs sifatida 

harakatlanadilar (Brockett, Hiemstra, 2018). Pedagogika va psixologiya fanlarida 

mustaqil tálim foaliayti shaxsga yónaltirilgan tálim, kompetensiyaviy yondashuv kabilar 

bilan boǵliqlikda órganiladi. 

Mustaqil ishlarni samarali tashkil etish bóyicha quydagi pedagogik asoslar mavjud 

bólib hisoblanadi. 

- Shaxsga yónaltirilgan tálim 

Ushbu jarayonda har bir talabaning shaxsiy qiziqishlari va qobiliyati hisobga olinadi. Har 

bir talabaning individual imkoniyatlari va bilim darajasi hisobga olingan holda mustaqil 

topshiriqlar beriladi hamda ushbu jarayonda individual ishlash orqali talabalarning bilimi 

rivojlanadi hamda tálim jarayoning samaradorligi oshadi. 

- Foaliyatga yónaltirilgan yondashuv 

Ushbu jarayonda yangi bilim va kónikmalar foal harakatlar jarayonida egallanadi. Talaba 

mustaqil bilimlarni egallash, yangi malumotlarni manbalardan izlash hamda tahlil qilish 

orqali foal tarzda yangi bilimlarni egallaydi. 

- Motivatsiya va ichki raǵbat 

Mustaqil yangi bilimlarni egallash va topshiriqlarni bajarish jarayonida talabalarning 

motivatsiyaga ega bólishi juda katta ról óynaydi. Jarayonni motivatsion ruhda tashkil 

etish va aniq maqsad sari harakat qilish orqali muntazam motivatsiyaga ega bólish 

mumkin bóladi. Buning uchun topshiriqlarni qiziqarli va real hayotga boǵliqligi 

órganuvchining qiziqishlarining ortishiga turtki bóladi. Harkim mustaqil tarzda bilimlarni 

egallashi mumkin, buning uchun faqat motivatsiyaga ega bólish zarur (N. Eliason, 2018). 

- Refleksiya va óz-ózini nazorat qilish 

Mustaqil taʽlim jarayonida talabalar jarayonni mustaqil ravishda tahlil qilish orqali ózlari 

yól qoygan hatolarni aniqlashi hamda ularni muntazam ravishda tuzatib borishlari orqali 

yetuk bilimlarga ega bólishlari mumkin bóladi. 

            Mustaqil ishlar harqanday fanda va javhada juda muhim omil hisoblanadi. Chet tili 

taʽlimida, xususan, ingliz tili tili darslarida ham yangi bilimlarni chuqur egallashda 

mustaqil ishlar juda ahamiyatli hisoblanadi sababi til órganishda muntazam mustaqil 

bilimlarni oshirib boruvchi mashqlarni qilish muhim hisoblanadi.  

- Nutqiy kompetensiyani rivojlantirish 

Ingliz tilida óqish, yozish, tinglash, gapirish, grammatik qoidalarni órganish kabi 

mashqlarni mustaqil ishlash orqali kommunikativ kompetensiyalarni rivojlantirish 

mumkin bóladi. 

- Luǵat boyligini rivojlantirish 

Leksik mashqlarni bajarish, yangi sóz va birikmalarni órganish, matnlar bilan mustaqil 

ishlash, yangi sózlarni real kontentta órganish va foydalanish orqali bilimlarni 

rivojlantirish mumkin bóladi. 

- Tanqidiy fikrlashni shakillantirish 

Ingliz tilidagi har xil kontentlar, matnlar bilan ishlash, ularni tahlil qilib savollarga javob 

topish orqali hamda harxil muammoli vaziyatlarga fikr bildirish orqali tanqidiy fikrlash 

kónikmalarini rivojlantirish mumkin bóladi. 

- Axborot-kommunikatsiya texnologiyalaridan foydalanish 

Zamonaviy muhitda raqamli platformalar, mobil ilovalar, video va audio materiallardan 

foydalanish orqali mustaqil órganish imkoniyati kengayadi. Bu kabi imkoniyatlarning 

yaratilishi talabalarning nafaqat dars paytida balki darsdan sóng mustaqil ravishda ilǵor 

texnologiyalar bilan samarali mustaqil ishlashga zamin yaratadi (Bahari, Gholami, 2022). 

Mustaqil tálim jarayonida elektron resurslar va testlardan foydalanish orqali 

talabalarning virtual tálim muhitida mustaqil ishlash kónikmasining rivojlanishiga va 

keng resurslar oǵimidan foydalanishga zamin yaratadi (M. Narimbetov). 

Mustaqil ishlarni tashkil etishning birqancha samarali usullari mavjud bólib, ingliz tili 

darslarida quydagi usullardan foydalanish mumkin bóladi. Ushbu harakatlarni amalga 

oshirish orqali, til bilimlarini mustaqil tarzda rivojlantirish mumkin bo’ladi. 

- Matnlar bilan ishlash 

Har xil mavzudagi matnlarni óqish va yangi fikrlarga ega bólish, ularni har taraflama tahlil 

qilish va savollarga javob topish. 

- Luǵat bilan ishlash 

Har xil mavzularga oid yangi luǵatlarni órganish hamda ularni mustahkamlash uchun 

raqamli óyin usullaridan foydalanish. 

- Grammatik mashqlarni bajarish 

Yangi grammatik qoidalarni órganish, video materiallardan foydalanish, har xil usullarda 

mashqlarni bajarib grammatik bilimlarni tekshirish va mustahkamlash. 

- Esse va insho yozish 

Ingliz tilida manoli va grammatik jihatdan tóǵri insholarni yozib órganish. 

- Dialoglar va monologlar tuzish 

Har xil platformalar yordamida onlayn suhbatlar tashkil etish orqali ingliz tilida 

sózlashuvni rivojlantirish. Ingliz tilini órganish jarayonida raqamli texnologiyalardan 

foydalangan holda konferenciyalarga qatnashish imkoniyatini yaratish hamda interaktiv 

usullarda jarayonni sifatli tashkil etish zarur (M.A. Begmatov). 

- Loyihaviy ishlar 

Juftlikda va gruhda loyihaviy ishlarda qatnashish. 

- Taqdimotlar tayyorlash 

Ingliz tilida taqdimotlar tayyorlash va uni bayon qilishni órganish.  

Xulosa qilib aytadigan bólsak, mustaqil ishlarni tashkil etish orqali mustaqil 

fikrlovchi, yetuk bilimli, masuliyatli va raqobatbardosh shaxslarning shakillanishiga 

erishish mumkin bóladi. 

